Дәріс 3 
Жер ресурсын басқарудың негізгі әдістері.

Мемлекеттік жер кадастры. Жерге орналастыру. Мемлекеттік жер мониторингі
Мемлекеттік жер кадастры
 Казақстан Республикасы Жер ресурстарын басқару жөніндегі агенттігі жер кадастрының тұтас жүйесін жасау, Қазақстан Республика​сы Әділет министрлігінің жылжымайтын мүлікті тіркеу жөніндегі орталықтарымен, Қаржы министрлігімен және басқа да мемлекеттік басқару органдарымен өзара іс-қимыл жасау және жұмыстарын үйлестіру бойынша мақсатты бағытталған жұмыс жүргізуде.
Жаңа мемлекеттік жер кадастрын калыптастыруды Қазақстан Республикасы үшін бірыңғай жүйе бойынша Агенттіктің маман-дандырылған мемлекеттік кәсіпорыңдары жүргізуде.
Республикада Кадастр мен оның инфрақұрылымдарының негізі жасалған.
Шекаралар мен есепті кварталдардың кодтарын белгілей отырып аумақ-тарды жер-кадастрлық аймақтарға бөлу бойынша жұмыстар жүргізілуде.
Қазіргі кезде кұқықтық және фискалдық кадастрлар үшін ақпараттарды жер кадастры жасайды. Фискалдық кадастрды жүргізудің негізі болып табылатын жер учаскесінің кадастрлық құнын белгілеу жер кадастрының кұрамдас бөлігі болып табылады.
Жерді мемлекеттік кадастрлық бағалау үшін "Ауыл шаруашылығы алкаптарының кадастрлық кұнын айкындауға арналған төлемнің базалық ставкаларын есептеу әдістемесі" (Аста​на каласы, 2003 ж.) және нарық бағаларының, сондай-ақ жылжымайтын мүлікті бағалау мен Астана қаласындағы жер учаскелерін бағалау кезінде сынақтан өткен бағалық аймактандыру әдістерінің негізінде "Елді мекендердің (қалалардың) жерін кадастрлық бағалау әдістемесі" әзірленді. 
Жер кадастры Жер кодексінің талаптарына сәйкес атрибутивтік және графикалық жер-кадастрлық құжаттаманы, статистикалық есеп беру мен ведомствоаралық алмасудың нысанын, мазмұнын, оларды қалыптастыру тәртібі мен жүргізу әдістемесін; сандық және сапалық мемлекеттік есепке алуды жетілдіру бойынша    жұмыстар жүргізілуде.
Аудандар мен есепті кварталдардың жер-кадастрлық карталарын компьютерлер технологиялары базасында жасау және оларды стандарттау жетілдірілуде.Кадастрды ғылыми-әдістемелік және бағдарламалық камтамасыз ету әзірленуде.
Кадастрдың автоматтандырылған ақпараттық жүйесін жасау және жетілдіру, ГАЖ-технологияларын пайдалана отырып сандық карталар әзірлеу, оны жүргізу технологияларын дамытудың негізі болып табылады.
Қазақстанда 2002 жылдан бастап мемлекеттік жер кадастрының автоматтандырылған ақпараттық жүйесін жасау мен енгізу бойынша жұ-мыстар басталды. Осы бағытта мынадай іс-шаралар жүзеге асырылды:
"'Бірыңғай мемлекеттік жер тізілімі". "Жер балансы", 'БМЖТ базасынан кұқықты куәландыратын құжаттарды калыптастыру және басып шығару". "Жерді кадастрлық бағалау" - кіші жүйелері әзірленді;
МЖК ААЖ-ін Казақстан Республи​касы Қаржы министрлігі Салық коми-тетінің "Салық төлеушілер мен салық салу объектілерінің тізімі " акпараттық жүйесімен интеграциялау бойынша жұмыстар жүргізілуде. МЖК ААЖ-нің Республикалық орталығына осы жобаның шеңберінде компьютерлік техника қойылды, БМЖТ деректерін құру және осы деректерді СТмССОТ АЖ-не беру үшін клиенттік косымша койылды, Астана каласының деректері бойынша Пилоттық енгізу мен тестілеу басталды;
МЖК ААЖ деректері жалпы мемлекеттік акпараттык ресурс болып     табылады және бұл деректер электронды Үкімет пен оған кіретін төрт жалпымемлекеттік жүйенің құрамдас бөлігі ретінде кажетті. Оларға: СТмЖМОТ, мекен-жайлық тіркелім, жылжымайтын мүлік тіркелімі мен табиғи ресурстар жатады.

Ұйымдастырушылық-құқықтық және қаржылық камсыздандырудың бірқатар шешілмеген мәселелерінің, төмен техникалық жабдықталудың, жаңа технологиялардың жеткіліксіздігінің болуы әлемдік стандартқа жауап беретін жер кадастрының бірыңғай ақпараттык жүйесін жасауға кедергі жасап отыр.
Мемлекеттік жер кадастры Қазақстан Республикасы жерінің табиғи және шаруашылық жағдайы, жер учаскелерінің орналасқан жері, нысаналы пайдаланылуы, мөлшері мен шекарасы, олардың сапалық сипаттамасы туралы, жер пайдаланудың есепке алынуы мен жер учаскелерінің кадастрлық құны туралы мәліметтердің, өзге де қажетті мәліметтердің жүйесі болып табылады. Мемлекеттік жер кадастрына жер учаскелеріне құқықты субъектілер туралы ақпарат та енгізіледі.
Жер кадастрының құрамдас бөлігі суармалы жер учаскелерінің мелиорациялық жай-күйі, олардың табиғи және ирригациялық-шаруашылық жағдайлары бойынша сапалық сипаттамаларын бағалау туралы, оларды пайдаланудың есебі туралы мәліметтер жүйесін құрайтын суармалы жердің мелиорациялық кадастры болып табылады.
Мемлекеттік жер кадастрының деректері жерді пайдалану мен қорғауды жоспарлау кезінде, жерге орналастыруды жүргізу, шаруашылық қызметті бағалау және жерді пайдалану мен қорғауға байланысты басқа да іс-шараларды жүзеге асыру кезінде, сондай-ақ жердің бірыңғай мемлекеттік тізілімін қалыптастыру, құқыктық және басқа да кадастрларды жүргізу, жер үшін төлем мөлшерін айқындау, жылжымайтын мүлік құрамындағы жер учаскелерінің қүнын және табиғи ресурстар құрамындағы жердің қүнын есепке алу үшін негіз болып табылады.
Мемлекеттік жер кадастрының деректерін есепке алу мен оларды сақтау бірлігі түйық шекарада бөліп шығарылған, белгіленген тәртіппен жер құқығы қатынастары субъектілеріне бекітілген жер учаскесі болып табылады.
Жерге меншік нысанына, жер учаскелерінің нысаналы мақсатына және оларды пайдаланудың рүқсат етілген сипатына қарамастан, Қазақстан Республикасының аумағында орналасқан жер учаскелері мемлекетгік кадастрлық есепке алуға жатады.(152-бап. Мемлекеттік жер кадастры).
Мемлекеттік жер кадастры мынадай жұмыс түрлерін:
· жер учаскесінің кадастрлық ісін қалыптастыруды;
· жердің саны мен сапасын есепке алуды;
· мемлекеттік тіркеу мақсаттары үшін жер учаскелерінің меншік иелері мен жер пайдаланушыларды, сондай-ақ жер құқығы қатынастарының басқа да субъектілерін есепке алуды;
· жерді мемлекеттік кадастрлық бағалау мен топырақты бағалауды;
· жер учаскелері мен олардың субъектілері туралы деректер банкін, сондай-ақ басқа да жер-кадастрлык, ақпаратты қағаз бетінде және электрондық түрде жинактауды, өңдеу мен жүргізуді;
· мемлекетгік жер кадастрының автоматтандырылған ақпараттық жүйесін жүргізуді;
· жер-кадастр карталарын, оның ішінде цифрлық карталарды дайындау мен жүргізуді;
· жер-кадастр кітабы мен бірыңғай мемлекеттік жер тізілімін жүргізуді;
· жер учаскесіне сәйкестендіру қүжаттарды дайындауды;
· жер учаскелеріне кадастрлық нөмірлер беруді;
· жер учаскелерінің паспорттарын дайындауды қамтиды.(153-бап. Мемлекеттік жер кадастрының мазмүны

    Мемлекеттік жер кадастры жұмысын жақсарту үшін аймақтарда кадастрлық бюро құру қажет. Оның негізгі мақсаттары 3-суретте көрсетілген.


Жерге                    




Сурет 3. Аймақтық кадастр бюросының атқаратын қызметі

Жерге орналастыру

Республикада жер реформасының дамуының бастапқы кезеңіндегі жерге орналастырудың ролі жерлерді қайта бөлуге келіп саяды. Жерге орналастыру бойынша:
- халық депутаттары аудандык кеңестерінің арнайы жер корын құру;
- ауылдық елді мекеңдердің шектерін (шекараларын) белгілеу;
- мемлекеттік ауыл шаруашылығы кәсіпорындарын жекешелендіру және мемлекет меншігінен алу процесінде жерді қайта бөлу;
- шартты жер үлестерін нақты дербестендіруді жүргізу;
- жер учаскелеріне құқық куәландыратын құжаттарды ресімдеу және кай-та ресімдеу;
- шаруа (фермер) қожалықтары және басқа да шаруашылық жүргізуші субъектілер үшін жер учаскелерін беру (бе​лу) бойынша ауқымды жұмыстар жүргізілді
Қазіргі кезде жерге орналастыру акценті жер кадастрын жүргізу, жердің және оған салық салудың жұмыс істеуі; жерді аймактандыру схемаларын, жерді ұтымды пайдалану мен оны қорғау жөніндегі өнірлік бағдарламаларды, сондай-ақ ауылдық елді мекендердің жер-шаруашылық орналасуы жобаларын әзірлеу мақсаттары үшін жерді бағалауды камтамасыз ету жағына ойысты.
Жер реформасы процесінде мемлекеттік ауыл шаруашылық кәсіпорындарының жерлерінің қайта бөлінуіне байланысты жер ресурстарын ұтымды пайдалану мен қорғау проблемаларын шешугс мемлекет тарапынан жеткілікті назар аударылмады - аймақтарға бөлу, жос​парлау және аумақты ұйымдастыру бойынша жұмыстар жүргізілмеді. Сондықтан жаңадан кұрылған ауыл шаруашылық тауар өндірушілерінің жер пайдалануларын құру ғьлыми-әдістемелік қамтамасыз етулерсіз, жерге орналас​тыру сызбалары мен жобаларын әзірлеусіз жүргізілді.
 Жер реформасының әрі карай дамуы жер ресурстары потенциалын пайдалану мен оларды қорғаудың тиімді механизмін жүзеге асыру қажеттілігімен байланысты.
Осы міндетті шешудің нақты жолы Казақстан Республикасы Жер кодексінде көрсетілген. Жер кодексінің баптары (139 және 149,3-т.) қолайлы жер пайдаланудың экологиялық нормативтері мен экологиялық бағдарланған сәйкестендірілген жер пайдалануды ұйымдастыруды тәжірибеге енгізу кажеттігін талап етеді. Осы проблемаларды жүзеге асыру алдыңғы қатарлы жобалау технологиялары концепциясын әзірлеуді, алдын-ала қолдануды, ғылыми-әдістемелік, ақпараттық және ұйымдастырулық қамтамасыз етуді талап етеді.
Қарастырылып отырған проблема егішліктің сәйкестендірілген ландшафтық жүйесінің, экологиялық бағытталған жер пайдалануды құру, тұрақты даму және республиканың халықаралық астық нарығына шығу негізі ретінде Қазакстанның астық егетін өңірлері үшін айрықша өзектілікке ие.
    Жерге орналыстыру жер қатынастарын реттеуге, жерді ұтымды пайдалану мен қорғауды ұйымдастыруға бағытталған Қазақстан Республикасы жер заңдарының сақталуын қамтамасыз ету жөніндегі іс-шаралар жүйесі болып табылады. 

Жерге орналастыру меншік нысанына тиесілілігіне және оларда шаруашылық жүргізу нысанына қарамастан, барлық санаттағы жерде жүргізіледі.

Жерге орналастыру жөніндегі жұмыстары жүргізу нәтижесінде белгіленген. Қазақстан Республикасының заңдарында көзделген тәртіппен қаралған және бекітілген жердің нысаналы мақсаты, жерді пайдалану мен оны қорғау режимі, шектеулер  мен ауыртпалықтар, жер учаскелерінің шекарасы, жердің сапасы мен мөлшері туралы деректер және басқа да деректер жер құқығы қатынастары субъектілерінің орындауы үшін міндетті болып табылады.

Жерге орналастыру:

- ландшафттық-экологиялық көзқарас негізінде жерге орналастырудың, жердің аймақтарға бөлудің республикалық, облыстық және аймақтық схемаларын және жер ресурстарын пайдалану, жақсарту және қорғау бағдарламаларын әзірлеуді;

- олданыстағы жер пайдалануды қалыптастыру және ретке келтіру жөніндегі шаруашылықаралық жерге орналастыру жобаларын жасауды, белгілі бір жерде жер учаскелерін бөліп беру мен шекарасын белгілеуді;

- белгілі бір жерде елді мекендердің шекарасын анықтау мен белгілеуді, олардың жер шаруашылық орналастыру жобаларын жасауды;

- белгілі бір жерде әкімшілік-аумақтық құрылымдардың, ерекше қорғалатын табиғи аумақтардың және жерді пайдалану мен қорғаудың ерекше шарттары бар басқа да жер учаскелерінің шекарасын белгілеуді;     

- жерге орналастыру, бүлінген жерді жаңғырту мен жаңа жерді игеру жобаларын, сондай ақ жерді пайдалану мен қорғауға байланысты басқа да жобалар әзірлеуді;

- жерді түгендеу ісін жүргізуді, пайдаланылмай жатқан, ұтымды пайдаланылмай жүрген немесе нысаналы мақсатында пайдаланылмай отырған жерді анықтауды;

- топографиялық геодезиялық, картографиялық, топырақты зерттеу, геоботаникалық және басқа да зерттеу мен іздестіру жұмыстарын жүргізуді;

- жер ресурстарының жай күйі мен пайдаланылуының тақырыптық карталары мен атластарын жасауды қамтиды және қамтамасыз етеді.(ҚР Жер Кодексінің 149 бабы).
Жерге орналастыру процесі мынадай кезеңдерді қамтиды:

- жерге орналастыру ісін жүргізуді бастау;

- дайындық жұмыстары; 

- жерге орналастыру болжамдарын, схемаларын, бағдарламалары мен жобаларын әзірлеу;
- жерге орналастыру қүжаттамасын қарау, келісу және бекіту; жерге орналастыру жобасын орындау.
Жерге орналастыруды жүргізу бойынша тапсырыс беруші, жерге орналастыру құжаттамасын әзірлеуші, жерге орналастыруды жүргізу кезінде құқыкп"ары мен заңды мүдделері көзделуі мүмкін үшінші түлғалар, сондай-ақ жерге орналастыру қүжаттамасы келісілетін және оны бекітетін мемлекеттік органдар мен басқа да тұлғалар жерге орналастыру процесіне қатысушылар болып табылады.
Жерге орналастыру процесіне қатысушылардың:
- жерге орналастыруды жүргізу жөніндегі тапсырыс берушінің:
- жеке өзі немесе өкілі арқылы жерге орналастыру процесінің барлық сатысында қатысуға;
- жерге орналастыру ісінің материалдарымен танысуға;
- өз үсыныстарын қарауға енгізуге;
- жерге орналастыру процесінде туындаған келіспеушіліктерді шешуге қатысуға қүқығы бар;
- әзірлеушінің (жобалау және іздестіру жүмыстарымен айналысатын, сондай-ақжерге орналастыру жобаларын орындауды жүзеге асыратын жеке немесе заңды түлғаның);
-  мемлекеттік органдардан жерге орналастыру жөнінде қажетті ақпарат алуға;
- тапсырыс берушілермен шарт жағдайларында қарым-қатынас орнатуға;
- жерге орналастыру жобаларын жүзеге асыру барысына қандай да бір ерекше рүқсатсыз бақылау жасауға, жергілікті атқарушы органдарды оның нәтижелері туралы хабардар етуге және жерді пайдалану мен қорғау іс-тәжірибесін жақсарту жөнінде үсынысенгізуге;
- жерге орналастырудың ескірген схемалары мен жобаларын жетілдіру немесе қайта өңдеу жөнінде үсыныстар енгізуге қүқығы бар;
- жерге орналастыру кезінде қүқықгары мен заңды мүдделері көзделуі мүмкін үшінші тұлғалардың:
- жерге орналастыру мәселелері талқыланғанда қатысуға және жерге орналастыру-дың барысы мен нәтижелері туралы өз мұдделерін көздейтін ақпарат алуға;
- жерге орналастыру процесінде ездерінің мүдделерін қозғайтын заңсыз өрекеттерге Қазақстан Республикасының заңдарына сәйкес шағымдануға қүқығы бар.
Жерге орналастыру процесіне қатысушылардың міндеттері:
- жерге орналастыру процесінің барлық қатысушылары: Қазақстан Республикасыныңжер заңдарын сақгауға;
- жерді пайдалану мен қорғау мәселелері жөніндегі қүзыретті мемлекеттік органдар талаптарын орындауға;
- жерге орналастыру процесінде жер учаскелерінің меншік иелері мен жер пайдалану-шылар қүқықгарыныңсақгалуын қамтамасыз етуге міндетті;
- жобалау қүжаттамасы келісілетін және оны бекітетін атқарушы органдар оны бір ай ішінде қарауға міндетті;
- жерге орналастыруды жүргізу жөнінде тапсырыс беруші:
- жерге орналастыруды жүргізу мақсатын, міндеттерін, мазмүнын, ерекше жағдайлары мен мерзімдерін анықтауға;
- қажетті материалдар мен құжаттарды беруге;
- жүмысты қаржыландыруды үйымдастыруға;
- орындалған жүмыстарды бір ай ішінде қабылдауға немесе дәлелді түрде бастартуға міндетті;
- жерге орналастыру құжаттамасын әзірлеуші;
- барлық жұмыстарды қолданыстағы нұсқаулықтар мен әдістемелік нұсқауларға, сондай-ақ шартқа сәйкес орындауға;
- зерттеу, іздестіру және өзге де жұмыстар топырақтың құнарлы қабатын бұлдіре отырып жүргізілген жер учаскелерінің жай-күйін бастапқы қалпына келтіруге;
- жерге орналастыру құжаттамасында көзделген іс-шаралардың дүрыстығы, сапасы мен экологиялыққауіпсіздігі үшін жауап беруге міндетті. (151 бап Жерге орналастыру процесі)

Мемлекеттік жер мониторингі

Жер мониторингі болып жатқан өзгерістерді уақтылы анықтау, оларды бағалау, одан әрі дамуын болжау және кері әсері бар процестерді болдырмау мен оның зардаптарын жою жөнінде ұсыныстар әзірлеу мақсатында жүргізілетін жер қорының сапалық және мөлшерлік жай-күйін базалық жедел, мерзімді байқау жүйесін білдіреді.
Жер мониторингі қоршаған табиғи ортаның жай-күйі мониторингінің құрамдас бөлігі және сонымен бір мезгілде басқа да табиғи ортаға мониторинг жүргізу үшін база болып табылады.
Халықаралық ғылыми-техникалықбағдарламаларға сәйкес Қазақстан Республикасы жердің ғаламдық мониторингі бойынша жұмыстарға қатысуы мүмкін.
Жерге меншік нысандарына, жердің нысаналы мақсаты мен пайдаланылу сипаты-на қарамастан Қазақстаін Республикасының барлық жері жер мониторингінің объектісі болып табылады. (Жер Кодексі,159-бап.) 
Жер мониторингінің міндеттері:
- жердің жай-күйінің өзгерістерін уақтылы анықтау, оларды бағалау, болжам жасау және кері әсері бар процестерді болдырмау мен зардаптарын жою жөнінде ұсыныстар әзірлеу;
- мемлекеттік жер кадастрын жүргізуді, жерге орналастыруды, жерді пайдалану мен қорғауды бақылауды және жер ресурстарын мемлекеттік басқарудың өзге де функцияларын ақпараттық қамтамасыз ету болып табылады.
Жер мониторингініңжердің санаттарына сәйкес келетін ішкі жүйелері болады. Аумақты қамтуына қарай республикалық, аймактық не жергілікті жер мониторингі жүзеге асырылады.
Жерді жүйелі түрде бақылаудың, суретке түсірудің, зерттеудің, түгендеудің нәтижелері, жерді пайдалану мен қорғауды мемлекеттік бақылаудың материалдары, мүрағаттық деректер, жердің сапалық жай-күйі туралы басқа да мәліметтер жер мониторингі үшін ақпарат кездері болып табылады.(ЖК, 160-бап. Жер мониторингінің міндеттері)
Қазіргі таңда жер мониторингі бойынша ғылыми-әдістемелік құжаттар шығарылды: жерлердің базалық мониторингі жүргізілуде, 288 стационарлық және жартылай стационарлық пункттерде жүйелік қадағалау койылды және жүргізілуде; Атырау облысының мұнай кен орындарын санитарлық қорғау аймақтарының экожүйелері жергілікті мониторингінің 7 по​лигоны жұмыс істейді; тұрақсыз экологиялық жағдайы бар өңірлердің (Арал өңірі, Каспий өңірі, Балқаш өңірі мен Семей ядролық сынақ полигоны) топырақ және геоботаникалық карталары, стационарлық қадағалау пункттерінің схемалары жасалды.
Жылдар бойына жасалынған зерт​теулер материалдарын корытудың не-гізінде болжамдык, экологиялық, өңірлік, республикалық, облыстық, аудан-дық, геоботаникалық және топырақ кар​талары жасалды; республиканың жа-зық далалы, таулы, тау етегіндегі аумақтары топырақтарының жүйелік тізім-дері, олардың негізгі диагностикалық көрсеткіштері, сондай-ақ табиғи азықтық алқаптар түрлерінің тізімдері мен олардың қысқаша сипаттамасы дайындалды, "Қазақстан Республикасының табиғи азықтық алқаптарының жіктемесі" әзірленді, ғылыми-әдістемелік нұсқаулар, нұсқаулықтар, көрнекі құралдар дайындалды, "Қазакстанның шабындықтары мен жайылымдарының азықтық өсімдіктері", "Қазақстан Республикасындағы жер мониторингі (даму жағдайы мен болашағы)" жинағы жарияланды.
Қазіргі кезде "Қазақстан Республикасының зымырандық-ғарыштық қыз-мет әсеріне ұшыраған аумағы экологиялық жай-күйінің мониторингі" бюд-жеттік бағдарламасы бойынша ғылыми-іздестіру жұмыстары жүргізіліп отыр.
Қазакстанның жер қорында табиғи ерекшеліктерінің болуы себепті теріс белгілерімен күрделіленген үлкен жер келемдері бар. Жерге ангропогендік әсердің өсіп келе жатуы, кей кезде оған әсер ету шегінен шығып кетуі теріс әсер етеді, жиі оның жағдайын қалпына келтіруге келмейтін өзгерістерге алып келеді. Ол гумус мөлшерінің төмендеуінен, құнарлы заттар балансының бұзылуынан, дефляция мен су эрозиясының дамуының қаркындауынан, қайта тұздануға, химиялық ластануға және жердің басқа да деградацияға ұшырау процесстерінен көрінеді.
Мемлекеттік жер кадастрын жүргізу үшін ауыл шаруашылық өндірісін, жер ресурстарын ұтымды пайдалану мен қорғауды, алынатын өнімдердің және тұрғындардың өмір сүруінің экологиялық қауіпсіздігін жоспарлау мен баскару саласындағы бірқатар проблемаларды шешу үшін мемлекеттік басқару органдарында, жер иелері мен пайдаланушыларда жерлер жағдайы туралы, оларда болып жатқан өзгерістер туралы, олардың әрі қарай дамуын болжау туралы толық және жан-жақты ақпараттар болуы қажет, басқаша айтканда, нарыктық экономика талаптарын канағаттандыратын жер мониторингі болуы керек.
Жер мониторингінің мазмұнының топырақ, агрохимиялық және геоботаникалық зерттеулер, стационарлық пункттердегі жүйелі түрдегі бақылаулар (стационарлық және жартьшай стацио​нарлық экологиялық аландар, полигондар, кескіндер), сызыктық және көлемдік түсірістер, іздестірулер, басқа да материалдар кұрайды.
Жер мониторингін жүргізуге казіргі  қолданылып жүрген тұрғыдан келуде, агроэкологиялық сипаттамасы бар; ауыл шаруашылығы дақылдары мен өсімдіктер үшін жарамдылығының және ауыл шаруашылығы дақылдарының түсімділігіне әсер ететін табиғи факторлардың орнына топырақтар мен өсімдік жамылғысының сипаттамасы мен сапалық құрамын анықтауға айрықша бөлінді. Сонымен қатар, республика жерінің жартысынан астамы сапалы жоспарлы-картографиялық, топырақ және басқа да зерттеу материалдарымен, мониторинг мәліметтерімен қамтамасыз етілмеген. Осы проблеманы жер үсті әдістерімен және осы жұмыстарды жүргізудің ескірген технологиялары бойынша шешу мүмкін болмай отыр.
Жерге 


орналастыру





Жер мониторингі





Жер туралы ақпарат             





Бақылау





Жердің сапалық жағдайы





Аэроғарыш сурет түсіру, топографиялық карта





Автоматтандыру





Аймақтық кадастр бюросы








